
Bref landshöfðingjans (til beggja amtmanna)' 

Til þess að víðsvegar í landinu verði frá 1. jan. 1875, er reikningseiniug sú, sem 

ákveðin er með peningalögunum 23. mai, sbr. auglýs. 25. sept. 1873, öðlast laga- 
gildi, svo mikið til sem þörfum manna hægir af hinum nýslegnu smápeningum, hefi eg 

í dag skipað landfógetanum að senda sýslumönnum landsins með 2 hinum síðustu póst- 
ferðum í ár nauðsynlegan forða af smápeningum þeim, sem fyrirskipaðir eru í peninga- 
lögunum 23. mai 1873, svo að bæði sýslumennirnir sjálfir geti notað smápeninga þessa 

til embættisútgjalda sinna og skipt þeim móti peningum þeim, er hingað til hafa gengið, 
við þá sýslubúa, sem fara. þess á leit við þá. „Ef sýslumenn ekki kjósa heldr að senda 
landfógeta fulla borgun í eldri peningum aptr með. póstinum, eiga þeir að senda 
honum kvittun fyrir hinni meðteknu upphæð með sama pósti og þarnæst gjöra grein fyrir 
upphæðunum í „sýslureikningum sínum fyrir yfirstandandi og næstkomandi ár. Skyldi ein- 
hver sýsla þarfnast fleiri smápeninga, en henni verða sendir, verðr sýslumaðr að annast 
um að útvega sér. þá frá landfógetanum. 

Frá 1. jan. 1875 má ekkert yfirvald, sem fengið hefir hina nýju peninga, gefa út 
frá sér aptr hina gömlu, heldr ber að senda þá inn í jarðabókarsjóðinn. 

Jafnframt því að tjá herra amtmanninum þetta til þóknanlegrar leiðbeiningar og aug- 
lýsingar fyrir sýslumönnunum, skal eg biðja yðr að gefa þeim skipun samkvæmt þessu, 
og að leggja á við hlutaðeigandi umboðshaldara, að þeir innan 1. janúar 1875 séu sér úti 
um byrgðir hjá sýslumönnum af hinum nýu smápeningum, og gæti þess, sem að framan 
er sagt um meðferð á hinum eldri skildingum?. 

Að því er snertir jafnaðarsjóði amtanna og þá aðra sjóði, sem eru undir umráðum 
yðar, eruð þér einnig þjónustusamlega beðnir að gjöra þær ráðstafanir, sem á þarf að 
halda í þessu tilliti. 

Bréf landshöfðingjans (til bæarfógetans í Reykjavík). 
Í bréfi 14. þ. m. hafið þér herra bæarfógeti fyrir hönd bæarstjórnarinnar í Reykjavík 

farið þess á leit, að eg leggi samþykki mitt á nokkrar breytingar, sem bæarstjórnin hefir 
fallist á í upphæð kenslueyrisins við barnaskólann í Reykjavík, eins og hún er ákveðin í 
30. grein reglugjörðar 27. október 1862, og í reglunum 21. febrúar 1866. 

Í tilefni hör af skal eg eigi undanfella að láta yðr vita, að eg, með því að bæarstjórn- 
inni með tilskipun 20. apríl 1872 er falin á hendr stjórn á tekjum og gjöldum skólans, og 
tilskipunin sér í lagi í 19. grein sinni eigi skipar fyrir, að ákvörðun kenslueyrisins skuli vera 
undanþegin þessari stjórn — fái eigi betr séð, en að bæarsljórnin þurfi eigi samþyktar 
þeirrar með, er hún hefir leitað. 

Bréf landshöfðingjans (til forstjóra sparisjóðsins í Reykjavík?) 

Eptir að hafa meðtekið bónarbréf forstjóranna frá 5. þ.m. hefi eg samkvæmt 

tilskipun ;. janúar þ. á. um hlunnindi fyrir sparisjóði á Íslandi, veitt sparisjóðnum í 
  

71) Sama dag var póstmeistaranum skipað að annast um, að allir póstafgroiðendr á landina fái nauðsyn- 

legan forða af hiuum nýa smápeningum, og að þeim verði bannað að gefa út frá 1. janúar næstkomandi, smá- 

skildinga af peningum þeim, er hingað til hafa verið gjaldgengir, en slíka smáskildinga eigi þeir að senda 

Póststofunni, svo að þeir verti greiddir í jarðabókarsjóðiun. 

2, Í bröfinu til amtmannsins yfr súðr- og vestramtinu er þessi. viðbót: „það hefir ekki þótt þörf á að 
senda sýslumanninnm í Kjósar- og Gallbriugasýsia forða af smápeningum, þar sem hann Ávalt getr fengið pen- 
ingum- skipt i Jarðabókarsjóðnum, eins og hann þarf með, en þér érnð, herra amtmaðr, þjónustusamlega um 
beðnir, að skipa honum það, sem þörf er á í þessa tilliti“. 

8) Í bónarbréfi sínu skýra forstjórarnir frá, að sjóðrinn hafi verið stofnaðr 9. marts 1872 og tekið til starfa 
20. apríl s. á., og gefa þeir þetta yfirlit yfir viðgang hans síðan: 

